
AuzOriK AuzOHistOriA txAtALAK

Araotz
> Jerardo Elortza

Baserri-giroko auzoen
artean, herrigunetik urru-
tien kokatzen dena izan

arren, zabalenetakoa da Araotz
eta, oraintsura arte, jendetsue-
netakoa. Araba-mendi, Andar-
to, Ugaztegi eta Orkatzategiko
erripetan hedatzen da. Aldapa
horietatik abaniko moduko bat
egiten duen errekatxo-sare trin-
ko bateko urak jaisten dira Jatu-
raberaino, han Gesaltza-Arri-
krutzeko leize-zulo sakonen bar-
nealdetik datorren Arantzazu
-Artixa errekarekin elkartzeko.

Jaturabeko arroila Oñatiko
tokirik ikusgarrienetakoa da:
presa, zubipeko errota eta maki-
netxea, ur-saltoen indarra apro-
betxatzeko; Sandailiko ermita
xaharra kobazuloko habian txer-
tatuta; kare-haitzezko horma ia
bertikalak, eskalatzaileen zora-
menerako; edota espeleologoen
paradisu diren inguruko harpe
eta leize erakargarriak. Mendi-
zintzur estu horretatik du Arao-
tzek sarbide-irispide nagusia,
baina ez bakarra. Gorago aur-
kitzen diren Aitzulo edota
Araozta-Aitzgain aldeko para-
jeak ere zoragarriak ditugu,
benetan.

Araotz auzune ugarik osatzen
dute: Madina, Ugaran, Zubia,
Araotz-Urruti, Agerre, Jauso-
ro, Elizondo, Uriarte eta Aiz-
korbe izenekoak etxe-multzo

arrazoi
askorengatik
da araotz

auzo
interesgarri

eta
erakargarria

txikietan pilatzen dira. Auzune horie-
tako askok zeuzkaten errekak, hau
da, arropak garbitzeko ur-askak euren
puxeta-harri eta guzti. Aparte eta
bakarti samar geratzen dira Gerne-
tan irauten duten baserri biak eta
Lurgorrieta. Guztira, ia laurogei etxe-
baserri. Gaur egun zutik eta zaindu-
ta mantentzen dira gehienak, baina
aste osoan jende gutxi bizi da auzo-
an.

Eliza ederra dauka Araotzek, har-
landuzko eta zurezko egitura bere-
ziarekin; kanpandorre dotorea eta
elizpe babesgarria ditu San Migel
izeneko parrokia horrek. Eliza auzo-
aren erdigune antzeko bat izan da
urte askoan: inguruan baitaude ber-
tan izan diren eskolak, abade-etxea,
sakristauaren etxebizitza, pilotale-
kua, bolatokia eta saloia, orain auzo-
elkartea dena. Ermitarik ere ez da
falta izan Araotzen: nahiz eta, gaur
egun, Sandaili eta Ugaztegiko San-
ti Krutz soilik geratu, sasoi batean
baziren beste hainbat: hormak orain-
dik zutik dauzkan Andra Mari; Erro-
ta Barri ondoan zegoen Santa Ana;
edota Gerneta baino gorago omen
zen San Antonio. 

Euskal abizen askok dute jatorria
Araotzen: oso bertakoak diren Elor-
tondo, Zumalde zein Madina eta
bere eratorriak (Madinazkoitia,
Madinagoitia eta Madinabeitia);
beste toki batzuetakoak ere izan dai-
tezkeen Aizkorbe, Enparantza, Jau-
soro, Otalora, Uriarte edo Zubia;
eta bakanagoak diren Amiama edo
Araotz bera.

>Esteban de Garibay y Zamalloa
(Arrasate, 1533-
Madrid, 1599)
XVI. mendeko
h i s t o r i a l a r i
ospetsueneta-
koa izan zen.
Espainiako lehen
historia unibertsala
idatzi zuen eta Felipe II.aren kro-
nikaria izan zen.

Arrasaten jaio bazen ere, jato-
rriz Oñatikoa zen, Garibaitarren
familiakoa, eta lotura estua izan
zuen Oñatirekin eta, batez ere,
Arantzazurekin, Iñaki Zumaldek
Oñate (1950) aldizkarian azaltzen
duen moduan.

Debozio berezia izan omen
zuen Arantzazuko Amarekiko.
Hala, Toledon ikasten ari zela, gai-
xotu eta hilzorian egon zen
garaian, bere ama oinutsik joan
zen Arrasatetik Arantzazuraino,
eta horri esker sendatu omen zen.

Espainiako historia idazteko bi
urte (1565-1566) eman zituen
Arantzazun, eta kapitulu oso bat
eskaini zion Arantzazuko amaren
agerkundeari. Garibairen ustez
ama birjinak ekarri zuen bareal-
dia leinuen arteko borroketara.

1572an, Amberesen bi urte
eman ondoren, Euskal Herrira
bueltan egin zuen aurreneko gau-
za Arantzazura joatea izan zen,
eta bere lehen ezkontzako seme
bakarra frantziskotar egin zen
Arantzazun.

Esteban de Garibay
eta Arantzazu


